
A FIN Z

Situaziun generala: Ina front
fraida ha cuntanschì noss pajais.
Oz: Grischun dal nord e central:
En general ferm surtratg, en l’ost
èsi l’avantmezdi anc sitg, allura da
nordvest plievgia, surtut en il
nord dallas Alps. Cunfin da
naiv tranter 1000 e 1200
meters. Sid ed Engiadi-
na: Surtratg e mo curtas
scleridas. En l’Engiadi-
na insatge naiv.
Prognosa: En il nord èsi mesem-
na surtratg e davosas precipita-
ziuns. La gievgia resti variabel e la
pli part sitg. Venderdi e sonda
ferm surtratg e per part intensivas
precipitaziuns e naiv. En il sid èsi
mesemna e gievgia sulegliv. Ven-
derdi e sonda per part naiv.

Naiv tranter 1000 e 1200 meters

Chaschunà accident
cun alcohol

(pocha) In automobilist alcoholi-
sà ha chaschunà il venderdi saira
in accident tranter Savognin e Ti-
nizong. El è charrà encunter la
saiv directiva e lu sur la via or per
terminar sia cursa 50 meters sut la
via en la prada. Il permis da char-
rar ha la polizia confiscà en il lieu.

Vendita d’autos
è stabila en Svizra

(lq) Il dumber dals autos novs
ch’ins ha vendì en Svizra è stà pra-
ticamain stabil en il mais d’octo-
ber. 24 426 autos èn vegnids im-
matriculads il mais passà. Enfin
uss è vegnì vendi en Svizra quest
onn 243 548 autos novs, quai èn
2,8% dapli che l’onn avant.

(lq) La UBS vul impedir excess
da paja cun introducir in nov
sistem da bonus-malus. Il presi-
dent dal cussegl d’administraziun
survegn en l’avegnir mo ina paja
fixa en bar ed in dumber limità
d’aczias che restan serradas per
quatter onns. Per il cader suprem
introducescha la UBS ina paja fi-
xa cun ina cumponenta variabla.
Las prestaziuns variablas vegnan

dentant liadas vid in sistem da
bonus-malus a lunga vista. Er ils
acziunaris vegnan integrads me-
glier. A la radunanza generala
datti ina votaziun consultativa
davart ils princips dal nov model.
Ultra dad quai ha Peter Kurer ditg
ch’el e tut ils commembers dal di-
rectori dal concern na survegnian
nagina bonificaziun per l’onn
2008.

UBS: Nov sistem da bonus

Dus fin trais pertschient dals collavuraturs da la UBS èn pertutgads dal
nov sistem da bonus-malus che restrenschan las pajas. KEYSTONE

(lq) Il dumber d’accidents per-
vi da charrar memia spert è sa
sminuì per in terz dapi l’onn
1999. Tenor il Post da cusseglia-
ziun per impedir accidents èn
circa 2000 persunas mortas u
vegnidas blessadas grevamain
l’onn 1999 tar accidents da svel-
tezza. L’onn 2007 èn quai sta-
das anc 1350. Entant ch’il dum-

ber da mortoris è sa sminuì le-
vamain tar ils automobilists è
quel creschì tar ils motociclists.
625 da las unfrendas u grevbles-
sads èn charrads memia svelt en
in caraun, 388 n’han betg adat-
tà la sveltezza a las relaziuns sin
via. Accidents mortals pevi da
surpassaments da la sveltezza
hai dà 252.

Damain accidents da sveltezza

Ivana Caber-
nard da Glion gudignau. Diffe-
rents criteris dalla fotografia han
perschuadiu la giuria. En em-
prema lingia ei quei la perspecti-

va sin la diversitad digl uaul, mo
era il cuntrast denter clar e stgir.
La fotografia muossa differentas
sorts da plontas en in contuorn
fetg natural.

«Miu uaul»: La megliera fotografia dalla categoria uors
FOTO IVANA CABERNARD

Il portal per
datas geograficas è avert

■ (anr/fa) L’impurtanza da geo-
datas ed il basegn da las pudair
applitgar en la vita quotidiana
creschan. Sin la pagina d’inter-
net www.geogr.ch èn quellas
datas disponiblas per tut il
chantun Grischun. «Dus terzs da
las decisiuns politicas, economi-
cas e privatas han in referiment
spazial, nua sa chatta quai, co sa
preschenta il vischinadi etc.», ha
ditg René Haag, il president da la
GeoGR Sa, ier a Cuira a chaschun
d’ina conferenza da pressa, «en la
vita da mintgadi daventan las in-
furmaziuns geograficas numna-
das geodatas adina pli impurtan-
tas.» Grazia al svilup spert dals ul-
tims onns èn bleras da quellas in-
furmaziuns disponiblas oz en fur-
ma digitala e n’èn uschia betg mo
accessiblas per ils spezialists, ma-
bain er per tut las persunas inte-
ressadas. «Perquai ha decis il chan-
tun al principi da l’onn 2005 da
stgaffir ina plattafurma d’internet
che preschenta e metta a disposi-
ziun geodatas dal Grischun.»

In partenadi public-privat
GeoGR è vegnida fundada la fin
da schaner 2007 sco societad
anonima. Mintgamai in terz dals
acziunaris èn il chantun Gri-
schun, l’organisaziun professiu-
nala dals inschigners-geometers
(IGGR) e quella dals planisaders
dal territori (PTGR). L’organisa-
ziun unescha las enconuschien-
tschas e las fermezzas dals trais
partenaris. Dapi mars da quest
onn è la pagina www.geogr.ch
online. La societad GeoGR rim-

na ed intermediescha las geoda-
tas. «Ella dispona da la cumpe-
tenza necessaria per colliar las en-
conuschientschas davart las geo-
datas, da vesair e d’ademplir ils
basegns da la clientella e dals pro-
prietaris da las datas», ha menziu-
nà Haag. La digitalisaziun da
questas datas gida tenor el ils spe-
zialists ad exequir lur lavur, «e
sch’i reussescha d’extender il die-
ver da las geodatas sin in circul da
persunas pli vast che quel dals
spezialists resulta ina plivalur eco-
nomica». Per regla surpiglia ils
custs per la digitalisaziun da geo-
datas quell’instanza che ha in-
cumbensà questa digitalisaziun.

Datas accessiblas a tuts
«Mintga burgais po profitar da las
geodatas», ha ditg Peter Huser,
«per planisar activitads dal temp
liber, per sa procurar datas en
connex cun proceduras admini-
strativas, per sustegnair activitads
d’uniuns u simplamain per
schlargiar la savida persunala.»
Tut las interpresas che planise-
schan e realiseschan projects u
che cultiveschan objects da l’am-
bient pon profitar da la disponi-
bilitad online da las geodatas.
Quai vala er per l’administraziun.
«Sin nossa pagina d’internet chat-
tan ils interessads datas da la me-
siraziun uffiziala, plans da zonas,
inventaris da la protecziun da la
natira e cuntrada, plans da survi-
sta, models da datas digitals ed
auter pli.» Sco che Huser ha cun-
tinuà pon ins «en il senn d’in ser-
vice public» consultar, cumbinar

e stampar las datas fin a la gron-
dezza A3 gratuitamain. Dapi
mars 2008 ha registrà la platta-
furma geodatas gia passa 12 000
visitaders. «Enfin uss èn vegnids
stampads gratuitamain passa
10 000 plans en la grondezza ma-
ximala d’ina pagina A3.» Ma er
per gronds clients è l’acquist da
las geodatas tenor Peter Huser fa-
vuraivel.

Ulteriuras infurmaziuns e la declera-
ziun exacta da l’adiever survegnan ins
en l’internet sin la pagina
www.geogr.ch.

Il president René Haag, il vicepresident Peter Huser ed il cassier Bruno Tscholl (da san.) da la GeoGR SA han
preschentà la purschida da la societad. FOTO F. ANDRY

Tuts èn
represchentads
Il cussegl administrativ da
la Geo GR SA sa cumpo-
na dals suandants com-
members: Il president Re-
né Haag, da professiun
geometer, represchenta
l’IGGR. Il vicepresident
Peter Huser, er el geome-
ter e planisader dal terri-
tori, represchenta l’orga-
nisaziun professiunala
PTGR. Aurelio Casanova,
il manader da l’Uffizi per
agricultura e geoinfurma-
ziun, represchenta il terz
partenari, il chantun Gri-
schun. Il fiduziari Bruno
Tscholl ed il giurist Tho-
mas Hess èn ils ulteriurs
commembers dal cussegl
administrativ.

